1456 Maz 7, Wien. Nr. 4780

Hz. Sigismund von Osterreich an NoK. Er bittet ibn um Beistand gegen Bernhard Gradner, sobald
der B. von Trient oder Oswald von Siben ihn darum bitten.

Or.: BozeN, StA, Lade 38 Nr. 1 D.

Kopie (J. Resch, 18. Jh.): BRIXEN, Priesterseminar, Ms. D 11 p. 215.

Druck: Sinnacher, Beytrige V1 414.

Regest: Lichnowsky, Geschichte des Hanses Habsburg VII Nr. 2117c.

Erw.: Jiger, Gradner 263; Jiger, Landstindische Verfassung II 129; Grass, Febdewesen 787.

Unser freuntlich dienst bevor. Hochwirdiger in got vatter, besunder lieber herr und freund.  Uns
zweifelt nicht oder ewr freuntschafft sei wol zu wissen worden, wie uns, unsern reten, dienern und
helffers helffer(n) Bernhart Gradner mit ettlichen sein helffer wider unser volkomne rechtpott, die wir
im nach sitt und gewonhait unsers haws Osterreich getan haben, sunder frevelich und grossen mutwill
entsagt und mit nam und prannt veintschafft hat zugeschriben.!) Bitten wir ewr freuntschafft mit
sunderm fleiss, wenn unser licber freund der bischoff ze Triendt?) als unser obrister hauptmann
derselben sach, auch unser lieber getrewr Oswalt Sebner3), unser kamrmaister und verweser unser
hauptmanschafft an der Etsch, bed oder ir ainr ew ermanen und hilff begern wurden von unsern wegen,
daz ir im dann hilff und beistand tun wellet, so ir best muget, damit solhm muttwillen und unrecht
widerstannden und grosser schaden, ob das nicht beizeiten underkomen wirdt, nicht daraus wachsen
und entsteen. Und wellet ew also gutwillig darinn beweisen, als wir ew getrawen, ir uns auch schuldig
seit, damit ir, wir, unser lannd und leut deshalben zu frid und gemach komen. Daran erczaigt ir uns
freuntlich gevallen gen ew widerumb zu beschulden.  Geben ze Wyenn an freitag nach dem Auffarttag
anno domini etc. lvi®.

Sigmund von gotes gnaden herczog ze Osterreich etc.

1) S.0. Nr. 4759.
2) Georg Hack, B. von Trient.
3) Oswald von Siben zu Reifenstein, hergoglicher Kammermeister und Verweser der Hauptmannschaft an der Etsch.

